
Vishnu Nirajanam

વિષ્ણોર્નીરાજનમ્

જય દેવ જય દેવ વન્દે ગોપાલં, પ્રભુ વન્દે ગોપાલમ્ ।
મૃગમદશોભિતભાલં કરુણાકલ્લોલમ્॥ જય દેવ.॥
નિર્ગુણસગુણાકારં સંહૃતભૂભારં , સંહૃતભૂભારં

કરુણાપારાવારં ગોવર્ધનધારમ્ ।
કુઞ્ચિતકુન્તલનીલં શરદિન્દુવદનં, શરદિન્દુવદનં

મણિગણમણ્ડિતકુણ્ડલરાજચ્છ્રુતિયુગલમ્ ॥ જય દેવ.॥ ૧॥
ફુલ્લેન્દીવરનયનં વિલસિતભ્રૂયુગલં, વિલસિતભ્રૂયુગલં

બિમ્બાધરમતિસુન્દરનાસામણિલોલમ્ ।
કમ્બુગ્રીવં કૌસ્તુભમણિકણ્ઠાભરણં, મણિકણ્ઠાભરણં

શ્રીવત્સાઙ્કિતવક્ષાલમ્બિતવનમાલમ્॥ જય દેવ.॥ ૨॥
મુરલીવાદનલીલાસપ્તસ્વરગીતં, સપ્તસ્વરગીતં

જલચરસ્થલચરવનચરરઞ્જિતસમગીતમ્ ।
નિર્મલયમુનાતીરે અગણિતતવચરિતં, અગણિતતવચરિતં

ગોપીજનમનમોહન દધતં શ્રીકાન્તમ્॥ જય દેવ.॥ ૩॥
રાસક્રીડામણ્ડિતવેષ્ટિતવ્રજલલનં, વેષ્ટિતવ્રજલલનં

મધ્યેતાણ્ડવમણ્ડિતકુવલયદલનયનમ્ ।
કુસુમાકારં રઞ્જિતમન્દસ્મિતવદનં, મન્દસ્મિતવદનં

કાલિયફણિવરદમનં પક્ષીશ્વરગમનમ્॥ જય દેવ.॥ ૪॥
કિઙ્કિણિમેખલમધ્યે પીતામ્બરવસનં, પીતામ્બરવસનં

તોડરનૂપુરગર્જિતવિલસિતભ્રૂયુગલમ્   ।
ગોપીજનપરિવેષ્ટિતયમુનાતટસંસ્થં, યમુનાતટસંસ્થં

દાસાભયદં સુખદં ભુવનત્રયપાલમ્॥ જય દેવ.॥ ૫॥
ભાસુરમણિગણરાજિતભૂષણલસદઙ્ગં , ભૂષણલસદઙ્ગં

વિષ્ણોર્નીરાજનમ્

મૃગમદકેશરભાલમ્પદનખભવભઙ્ગમ્  ।
વિશ્વમ્ભર હે સ્વામિન્નગણિતગુણસઙ્ગં , અગણિતગુણસઙ્ગં

ત્વામહમીડે માધવ તર્તું ભવભઙ્ગમ્ ॥ જય દેવ.॥ ૬॥
ઇતિ વિષ્ણોર્નીરાજનં સમ્પૂર્ણમ્ ।

